
Tayanch tushunchalar: og‘ish, joizlik, joizlik maydoni, chakka o‘lcham, o‘tqazish, tirqish, taranglik, nominal o`lcham, detal. 
 
14.1. Og‘ishlar. Joizlik maydoni 
Detallarning chizmalarida tayyorlash aniqligini ikkita chekka o‘lchamlar bilan ko‘rsatish noqulay bo‘lganligi uchun ko‘pgina davlatlarda og'ishlar qo‘llaniladi. 
Og'ishlar deb, chekka yoki haqiqiy o‘lchangan o‘lcham bilan nominal o‘lcham orasidagi algebrik farqqa aytiladi. Demak, og'ish deb, nominalga nisbatan o‘lchamning qanchalik farqlanishiga aytiladi. 
Ikki xil chekka o‘lchamlar bo‘lganligi uchun og'ishlar ham ikki xil bo‘ladi. 
Yuqori og'ish deb, katta chekka o‘lcham bilan nominal o‘lcham ora- sidagi'farqqa aytiladi. 
Quyi (pastki) og'ish deb, kichik chekka o‘lcham bilan nominal o‘lcham orasidagi farqqa aytiladi. 
Og'ishlar musbat va manfiy bo‘lishlari mumkin. 
  Chizmalarda nominal o‘lcham D va d harflarda belgilanadi. Chekka katta o‘lchamlar Dmax, dmax, chekka kichik o‘lchamlar Dmln, dmin, haqiqiy o‘lchamlar Dx, dx kabi belgilanadi. Yuqori og'ishlar ES, es va pastki og'ishlar esa EI, ei kabi belgilanadi. 

14.1-rasm. Og‘ishlarning ko‘rinishi. 
 
Ruxsat etilgan og‘ishlar bilan tayyorlangan detallar eng katta va eng kichik chekka o‘lchamlarga ega bo‘ladi. Ularning o‘shbu eng katta va eng kichik chekka o‘lchamlari yoki yuqori va qo‘yi  og‘ishlari o‘rtasida hosil bo‘ladigan algebraik farq joizlik deb ataladi. Joizlik T harfi bilan belgilanadi, mos ravishda teshikning joizligi TD bilan, valning joizligi esa Td bilan belgilanadi (2.2-rasm).  

14.2-rasm. Joizlikning ko‘rinishi.  
 
Joizlik ishoraga ega bo‘lmaydi. Bu o‘lchamlar qiymatlari sohasi bo‘lib, uning ichida haqiqy o‘lchamlar, ya’ni yaroqli detallar o‘lchamlari yotadi. Joizlik detallarni tayyorlashda aniqlik mezoni sifatida qo‘llaniladi. Joizlikning qiymati qanchalik kichik bo‘lsa, detalning tayyorlanishdagi o‘lchamlari aniqligi shunchalik yuqori bo‘ladi va aksincha, joizlik qiymati qanchalik katta bo‘lsa, detalning tayyorlanishdagi o‘lchamlari aniqligi shunchalik past bo‘ladi, ya’ni detal shuncha dag‘al tayyorlanadi. Shuni ta’kidlab o‘tish lozimki, detalning tayyorlanish ahiqligi qanchalik yuqori bo‘lsa, uni tayyorlash shunchalik qiyin va uning tannarxi ham yuqori bo‘ladi.  
Yuqori va quyi og‘ishlar (yoki eng katta va eng kichik chekka o‘lchamlar) oralig‘ida joylashgan maydon joizlik maydoni deyiladi, ushu maydon ichida yaroqli, ya’ni belgilangan chegaralardagi o‘lchamlar joylashgan bo‘ladi.  Loizlik maydonini sxematik tarzda quyidagicha ifodalash mumkin (2.3-rasm). 
Joizlik maydonining joylashishi nominal o‘lchamni ifodalovchi nol chizig‘iga nisbatan belgilanadi. Agar detalning o‘lchamlari nominal o‘lcham (dn) dan kichik bo‘lsa, ya’ni dn>dmax>dmin shart bajarilsa, u holda detalning joizlik maydoni nol chizig‘idan pastda joylashadi (2.3-rasm, a). Agar detalning o‘lchamlari nominal o‘lcham (dn) dan katta bo‘lsa, ya’ni dn< dmin< dmax shart bajarilsa, u holda detalning joizlik maydoni nol chizig‘idan yuqorida joylashadi (2.3-rasm, b).   
Bir xil joizlikka ega bo‘lgan bir qancha detallarning joizlik maydonlari nominal o‘lchamga nisbatan har xil holatda joylashishi mumkin, bu esa birikmada turli o‘tqazishlarni hosil qilish imkonini beradi. 
Joizlik maydonini sxematik tarzda ifodalash birikma detallari o‘lchamlari o‘rtasida yuzaga keladigan farqlarni aniq tasavvur qilishga yordam beradi. 

14. 3-rasm. Joizlik maydoni joylashish sxemasi. 
 
14.2. Detallarning chekka o‘lchamlarini hisoblash formulalari 
Detallarning eng katta va eng kichik chekka o‘lchamlarining qiymati yuqori va quyi og‘ishlarning qiymatlariga bog‘liq bo‘ladi.  
Valning chekka o‘lchamlari quyidagi formulalar orqali aniqlanadi: 
  eng kichik chekka o‘lchan (diametr): dmin = dn + ei;   eng katta chekka o‘lcham (daimetr):  dmax = dn +es. 
Teshikning chekka o‘lchamlari quyidagi formulalar yordamida aniqlanadi: 
  eng kichik chekka o‘lchan (diametr): Dmin = dn + EI;   eng katta chekka o‘lcham (daimetr):  Dmax = dn +ES. 
  bu yerda: dn – nominal o‘lcham; ES(es) – yuqorigi og‘ish; EI(ei) – quyi 
og‘ish. 
  Detallarning chekka o‘lchamlarining ifodalanishi 2.4-rasmda ko‘rsatilgan. 
 
14.3. O‘tqazishlarning turlari. Tirqish va tarangliklar 
  Teshik va val o‘lchamlari orasidagi farq birikmaning tavsifini aniqlaydi va u o‘tqazish deb nomlanadi.  
Silliq silindrik birikmalarda val va teshikning o‘lchamlari orasidagi farqning xususuyatiga qarab o‘tqazishlarni uch turga ajratish mumkin: tirqishli o‘tqazishlar, taranglikli o‘tqazishlar va oraliq (o‘timli) o‘tqazishlar. 
a) Tirqishli o‘tqazishlar. Birikma detallari o‘lchamlari uchun Dmin-dmax>0 (yoki EI-es>0)shart bajarilsa, u holda birikma detallari o‘zaro biriktirilganda ular o‘rtasida tirqish hosil bo‘ladi (14.4-rasm, a). Tirqish S harfi bilan nelgilanadi.  
Tirqishli birikmalardagi o‘tqazish turi tirqishli o‘tqazish deyiladi. Tirqishli o‘tqazishlar qachonki val teshik ichida aylanma yoki bo‘ylama yo‘nalishda erkin harakatlanishi talab etilganda qo‘llaniladi.  
b) Taranglikli o‘tqazishlar. Birikma detallari o‘lchamlari uchun dminDmax>0 (yoki ei-ES>0) shart bajarilsa, u holda birikma detallari o‘zaro biriktirilganda, ular o‘rtasida taranglik hosil bo‘ladi (14.4-rasm, b). Taranglik N harfi bilan belgilanadi. Bunda hosil bo‘lgan o‘tqazish turi taranglikli o‘tqazish deyiladi. Taranglikli o‘tqazishlar val va teshik o‘zaro biriktirilganda, ular xuddi yaxlit bir jismdek harakatlanishi, ya’ni val teshik ichida hech qanday harakatlanishiga yo‘l qo‘yilmasligi talab etilganda qo‘llaniladi. 
c) Oraliq (o‘timli) o‘tqazishlar. Birikma detallari o‘zaro biriktirilganda ham tirqish, ham taranglik hosil bo‘lishi mumkin bo‘lsa, bunday o‘tqazishlar o‘timli (yoki oraliq) o‘tqazishlar deyiladi. Oraliq o‘tqazishlar qo‘zg‘almas, ajraluvchi detallarning birikmalari uchun mo‘ljallangan bo‘lib, ular birikuvchi detallarning yaxshi markazlashtirilishini ta’minlaydi. Bu o‘tqizmalar kichik tirqish va kichik tarangliklar bilan ta’riflanadi.  
Tirqishli birikmalarda detallar joizlik maydonlarining joylashishi shunday bo‘ladiki, bunda teshikning joizlik maydoni valning joizlik maydoniga nisbatan yuqorida joylashgan bo‘ladi (14.5-rasm, a).  
 
      

a)                                                                           b) 
14.4-rasm. Birikma turlari: a)tirqishli (qo‘zg‘aluvchan) birikma; b) taranlikli birikma.  
Taranglikli birikmalarda esa valning joizlik maydoni teshik joizlik maydoniga nisbatan yuqorida joylashgan bo‘ladi, chunki bunda dmin>Dmax shart bajariladi 14.5-rasm, b).  
O‘timli birikmalarda val va teshikning joizlik maydonlarining joylashishi 
14.5-rasm c da ko‘rsatilgan. 
        

a)                                                             b) 

c) 
14. 5-rasm. O‘tqazishlarda val va teshik joizlik maydonlarining joylashish sxemasi: a) tirqishli o‘tqazishlarda; b) taranlikli o‘tqazishlarda; c) o‘timli (oraliq) o‘tqazishlarda.  
 
14.4. Eng katta va eng kichik tirqishlar va tarangliklarni hisoblash formulalari 
Har qanday tirqishli va taranglikli o‘tqazishlarda tirqish va taranglikning eng katta va eng kichik qiymatlari hosil bo‘ladi, ularning qiymatlari esa val va teshikning chekka o‘lchamlari orasidagi munosabatlardan aniqlanadi.  
Eng kichik tirqish (Smin) – tirqishli (qozg‘aluvchan) birikmada eng kichik chekka o‘lchamli teshikka (Dmin) eng katta chekka o‘lchamli val (dmax) o‘rnatilganda hosil bo‘ladigan tirqishdir. Eng kichik tirqishni hisoblash formulasi quyidagicha:  
Smin = Dmin – d max = EI – es.  
 
Eng katta tirqish (Smax) - tirqishli (qozg‘aluvchan) birikmada eng katta chekka o‘lchamli teshikka (Dmax) eng kichik chekka o‘lchamli val (dmin) o‘rnatilganda hosil bo‘ladigan tirqishdir. 
Eng katta tirqishni hisoblash formulasi quyidagicha:  
Smax = Dmax – d min = ES – ei. 
 
O‘rtacha tirqish So‘rt. quyidagicha aniqlanadi: Smax Smin So'rt = Do'rt. do'rt. Eo'rt. eo'rt. 
2
Tirqishlarning chekka qiymatlarini sxematik tarzda ifodalasak, ular haqida aniq tasavvurga ega bo‘lamiz (2.6-rasm,a). 
Tirqishlarning o‘zgarish ko‘lami tirqish joizligi TS ni beradi va u quyidagicha aniqlanadi: 
TS = Smax – Smin  yoki  TS = TD+Td. 
 
   Eng kichik taranglik (Nmin) – taranglikli birikmada eng katta chekka o‘lchamli teshikka (Dmax) eng kichik chekka o‘lchamli val (dmin) o‘rnatilganda hosil bo‘ladi. Eng kichik taranglikni hisoblash formulasi quyidagicha:  
Nmin = dmin -Dmax = ei-ES.  
 
Eng katta taranglik (Nmax) - taranglikli birikmada eng kichik chekka o‘lchamli teshikka (Dmin) eng katta chekka o‘lchamli val (dmax) o‘rnatilganda hosil bo‘ladi. 
Eng katta taranglikni hisoblash formulasi quyidagicha:  
Nmax = dmax - Dmin = es-EI. 
 
O‘rtacha taranglik No‘rt. quyidagicha aniqlanadi: 
N max N min No'rt  do'rt. Do'rt. eo'rt. Eo'rt. 
2
Birikmada hosil bo‘ladigan tarangliklarning chekka qiymatlarini sxematik tarzda ifodalasanishi 2.6-rasm,b da ko‘rsatilgan. 
Taranglik joizligi TN eng katta taranglik (Nmax) va eng kichik taranglik (Nmin) larning farqi orqali hisoblanadi:  
TN = Nmax – Nmin   yoki  TN = TD+Td. 

a)                                                              b) 
14. 6-rasm. a) birikmadagi tirqishlarning chekka o‘lchamlarini sxematik ko‘rinishi; b) birikmadagi tarangliklarning chekka o‘lchamlarini sxematik ko‘rinishi. 
 
 
 
 
 
14.5. Joizlik maydonlarining joylashish sxemasini  hosil qilishga misollar 
Ko‘pincha chizmalarda detallarning nominal o‘lchamlari bilan birgalikda yuqori va quyi va og‘ishlarining qiymatlari ko‘rsatilgan bo‘ladi. Masalan, 
40Нf 78 000,,,039025050 . Ushbu birikmada detallarining joizlik maydonlari joylashish sxemasini chizamiz. Buning uchun avvalo yuqori va quyi og‘ishlarning va joizlikning qiymatlarini aniqlab olamiz:  
a) teshik uchun:  ES = +0,039 mm:  EI = 0.  
Joizlikni hisoblasak: TD = ES – EI = 0,039 mm – 0 = 0,039 mm. b) val uchun: es = -0,025 mm;   ei = -0,050 mm;  
Joizlik: Td = es – ei = -0,025 mm – (-0,050 mm) = 0,025 mm. 
  Val va teshikning joizlik maydonlari joylashishini chizmada ifodalasak, u quyidagi ko‘rinishda bo‘ladi (2.7-rasm): 

14.7-rasm. Birikma detallari joizlik maydonlarining joylashishi. 
 
  	Takrorlash uchun  savollari: 
1. Og‘ish nima? U qanday hosil bo‘ladi? 
2. Joizlik nima? Joizlik maydonichi? 
3. Detallarning chakka o‘lchamlarini deganda nimani tushunasiz va ular qanday aniqlanadi? 
4. O‘tqazish nima va qanday turlarga bo‘linadi?  
5. Silliq silindrik birikmada tirqish qanday holda hosil bo‘ladi?  
6. Taranglik nima? U qanday aniqlanadi? 
7. Eng katta va eng kichik tirqishlar va tarangliklarni hisoblash formulalarini ayting. 
Joizlik maydonlarining joylashish sxemasi qanday hosil qilinadi.

